
um frumvarp til laga um vatnsveitingar.

Háttvirt neðri deild Alþingis hefir gert allmiklar breytingar á frumvarpi 
þessu, og teljum vjer engar af þeim til bóta. Þó eru nokkrar af þeim, svo sem 
við 2., 3., 6. og 17. gr. svo vaxnar, að vjer viljuin ekki gera þær að kappsmáli, 
af þvi þær munu ekki gera frumvarpinu í heild verulegan skaða. En þar sem 
kemur til breytingarinnar á 18. gr. eða úrfellingar hennar, getum vjer ómögulega 
gefið lengur eftir.

Það er skoðun nefndarinnar, að ákvæðið um eignarnámsheimildina á 
jörðu sje svo mikilsvert atriði, að það megi alls ekki fella úr frumvarpinu, þegar 
til þess er litið, að tryggja það heppilega, að einstakir menn geti ekki fyrirbygt 
og gert að engu stór hagsmunafyrirtæki fjölda manna.

Þegar borin er saman viðleitni háttv. neðri deildar, að setja eitthvað í 
staðinn fyrir þetta ákvæði, kemur það í Ijós, að breytingin er til hins verra.

Það samþyktarákvæði, að taka megi jörð eignarnámi, sem sjaldan eða 
aldrei mundi fyrir koma, er fyrst og fremst til þess, að tryggja það, að einstakir 
menn skeri sig ekki út úr almennum fjelagsskap. í öðru lagi á engum að vera 
gerður hagsmunalegur skaði, þvi jörðin á að metast og borgast út, og i þriðja 
lagi er öllu vafstri lokið, þegar þetta er um garð gengið.

Eftir tillögum hátlvirtrar neðri deildar á að taka lögtak á lögtak ofan hjá 
leiguliða, ef hvorki hann eða landsdrottinn vill leggja fram áveitukostnaðinn. 
Þessu á að halda áfram, þar til leiguliðinn er orðinn öreigi, þá á að ganga að 
landsdrottni, sem auðvitað verður að ske með málssókn og þar af leiðandi kostn- 
aði og umstangi, sem ekki einasta gæti tekið mjög langan tíma, heldur á ýmsan 
annan hátt haft illar afleiðingar, og yrði til þess, að landsdrottinn hefði miklu 
minna upp úr jörðinni en ella. Þetta er þvi engin jafnrjettis- eða mannúðar- 
uppbót.

Það sýnist nú raunar hafa verið óvilja verk hjá háttv. neðri deild, að 
fella úr þessa 18. gr., þvi tilvitnanir i hana í 22.gr. standa óhaggaðar, og gefur 
það oss meiri von um, að nánari athuganir muni leiða hana svo langt, að fall- 
ast á skoðanir vorar.

Vjer leyfum oss því að gera þessa



BREYTINGARTILLÖGU:

Við 18. gr.
Greinin falli burtu, en í stað hennar komi ný grein svohljóðandi:
Ef hvorki landsdrottinn nje leiguliði vill leggja fram áveitukostnaðinn 

samkv. 17. gr., getur stjórn samáveitunnar krafist þess, að jörðin sje tekin eignar- 
námi handa áveituQelaginu. Snýr stjórnarneíndin sjer i því efni til hjeraðsdóm- 
arans, sem dómkveður 3 óvilhalla menn utan sveitar og utan áveitusvæðisins til 
að meta jörðina til eignarnáms. Borgun til þeirra telst til kostnaðar við sam- 
áveituna. Nú er landeigandi eða áveituíjelagsstjórnin óánægð með matsveiðið og 
má þá hvor um sig skjóta gerðinni til yíirmatsnefndar þeirrar, sem greinir 
um i 20. gr. Matsnefndirnar skulu láta birta landeiganda og áveitustjórn mats- 
gerðir á sama hátt og dómar eru birtir; kostnaður við það telst til matskostn- 
aðar. Áírýjunarfrestur er 3 mánuðir frá birtingu. Áður en 5 mánuðir eru liðnir 
frá birtingu matsgerðar, enda sje undirmatsgerð ekki áfrýjað, skal stjórn áveitu- 
Qelagsins krefjast, að eignarnámið fari fram, og leggja fram matsverðið. Áveitu- 
fjelaginu eða þeim, er síðar eignast jörðina, er skylt að leggja fram áveitukostn- 
aðinn og öðlast þá þann rjett gagnvart leiguliða, sem segir i 17. gr.

